
EMENDI

Il-Kumitat għall-Baġits jistieden lill-Kumitat għall-Impjiegi u l-Affarijiet Soċjali u lill-
Kumitat għall-Ambjent, is-Saħħa Pubblika u s-Sikurezza tal-Ikel, bħala l-kumitati 
responsabbli, biex jieħdu inkunsiderazzjoni l-emendi li ġejjin:

Emenda 1

Proposta għal regolament
Premessa 8

Test propost mill-Kummissjoni Emenda

(8) Dawk l-emendi għandhom impatti 
ekonomiċi u soċjali differenti fuq is-setturi 
differenti tal-ekonomija, fuq iċ-ċittadini, u 
fuq l-Istati Membri. B'mod partikolari, l-
inklużjoni tal-emissjonijiet tal-gassijiet 
serra mill-bini u mit-trasport bit-triq fil-
kamp ta' applikazzjoni tad-
Direttiva 2003/87/KE tal-Parlament 
Ewropew u tal-Kunsill31 jenħtieġ li 
tipprovdi inċentiv ekonomiku addizzjonali 
biex isir investiment fit-tnaqqis tal-konsum 
tal-fjuwils fossili u, b'hekk, jitħaffef it-
tnaqqis tal-emissjonijiet tal-gassijiet serra. 
Flimkien ma' miżuri oħrajn, jenħtieġ li dan 
inaqqas il-kostijiet għall-bini u għat-
trasport bit-triq fuq terminu medju sa twil, 
u jipprovdi opportunitajiet ġodda għall-
ħolqien tal-impjiegi u l-investiment.

(8) Dawk l-emendi għandhom impatti 
ekonomiċi u soċjali differenti fuq is-setturi 
differenti tal-ekonomija, fuq iċ-ċittadini, u 
fuq l-Istati Membri u jistgħu jwasslu għal 
prezzijiet ogħla għall-fjuwils fossili, b'mod 
partikolari għaċ-ċittadini l-aktar 
vulnerabbli, waqt li tkun għaddejja d-
dekarbonizzazzjoni tal-ekonomija. B'mod 
partikolari, l-inklużjoni tal-emissjonijiet 
tal-gassijiet serra mill-bini u mit-trasport 
bit-triq fil-kamp ta' applikazzjoni tad-
Direttiva 2003/87/KE tal-Parlament 
Ewropew u tal-Kunsill jenħtieġ li tipprovdi 
inċentiv ekonomiku addizzjonali biex isir 
investiment fit-tnaqqis tal-konsum tal-
fjuwils fossili u, b'hekk, jitħaffef it-tnaqqis 
tal-emissjonijiet tal-gassijiet serra. 
Flimkien ma' miżuri oħrajn, jenħtieġ li dan 
inaqqas il-kostijiet għall-bini u għat-
trasport bit-triq fuq terminu medju sa twil, 
u jipprovdi opportunitajiet ġodda għall-
ħolqien tal-impjiegi u l-investiment. 
Jenħtieġ li tingħata attenzjoni partikolari 
lill-gruppi l-aktar żvantaġġati u lill-
unitajiet domestiċi fil-faqar enerġetiku 
jew fil-mobbiltà, sabiex jibbenefikaw mill-
implimentazzjoni ta' dawk l-istrumenti ta' 
finanzjament u b'hekk ħadd ma jitħalla 
jibqa' lura.

__________________ __________________
31 Id-Direttiva 2003/87/KE tal-Parlament 
Ewropew u tal-Kunsill tat-
13 ta' Ottubru 2003 li tistabbilixxi skema 
għall-iskambju ta' kwoti ta' emissjonijiet ta' 
gassijiet serra ġewwa l-Unjoni (ĠU L 275, 

31 Id-Direttiva 2003/87/KE tal-Parlament 
Ewropew u tal-Kunsill tat-
13 ta' Ottubru 2003 li tistabbilixxi skema 
għall-iskambju ta' kwoti ta' emissjonijiet ta' 
gassijiet serra ġewwa l-Unjoni (ĠU L 275, 

25.10.2003, p. 32). 25.10.2003, p. 32).

Emenda 2

Proposta għal regolament
Premessa 9

Test propost mill-Kummissjoni Emenda

(9) Madankollu, huma meħtieġa riżorsi 
biex jiġu ffinanzjati dawk l-investimenti. 
Barra minn hekk, qabel ma jseħħu, il-kost 
sostnut mill-unitajiet domestiċi u mill-
utenti tat-trasport għat-tisħin, għat-tkessiħ 
u għat-tisjir, kif ukoll għat-trasport bit-triq, 
x'aktarx li jiżdied hekk kif il-fornituri tal-
fjuwil soġġetti għall-obbligi taħt l-
iskambju ta' kwoti tal-emissjonijiet għall-
bini u għat-trasport bit-triq jgħaddu l-
kostijiet fuq il-karbonju lill-konsumaturi.

(9) Madankollu, huma meħtieġa riżorsi 
biex jiġu ffinanzjati dawk l-investimenti. 
Barra minn hekk, qabel ma jseħħu, il-kost 
sostnut mill-unitajiet domestiċi u mill-
utenti tat-trasport għat-tisħin, għat-tkessiħ 
u għat-tisjir, kif ukoll għat-trasport bit-triq, 
x'aktarx li jiżdied hekk kif il-fornituri tal-
fjuwil soġġetti għall-obbligi taħt l-
iskambju ta' kwoti tal-emissjonijiet għall-
bini u għat-trasport bit-triq jgħaddu l-
kostijiet fuq il-karbonju lill-konsumaturi u 
meta titqies id-dipendenza tal-Istati 
Membri fuq fjuwils fossili importati fid-
dawl tal-gwerra ta' aggressjoni Russa.

Emenda 3

Proposta għal regolament
Premessa 11

Test propost mill-Kummissjoni Emenda

(11) Għalhekk, parti mid-dħul iġġenerat 
mill-inklużjoni tal-bini u tat-trasport bit-
triq fil-kamp ta' applikazzjoni tad-
Direttiva 2003/87/KE jenħtieġ li jintuża 
biex jiġu indirizzati l-impatti soċjali li 
jirriżultaw minn dik l-inklużjoni, sabiex it-
tranżizzjoni tkun ġusta u inklużiva, u 
b'hekk ħadd ma jibqa' lura.

(11) Għalhekk, parti mid-dħul iġġenerat 
mill-inklużjoni tal-bini u tat-trasport bit-
triq fil-kamp ta' applikazzjoni tad-
Direttiva 2003/87/KE jenħtieġ li tintuża 
bħala riżorsa proprja biex tiffinanzja l-
baġit tal-Unjoni bħala introjtu ġenerali, 
skont il-Ftehim Interistituzzjonali 
legalment vinkolanti tas-
16 ta' Diċembru 20201a li jistabbilixxi 
pjan direzzjonali għall-introduzzjoni ta' 
riżorsi proprji ġodda, li jipprovdi lill-baġit 
tal-Unjoni bil-mezzi biex jikkontribwixxi 
biex jiġu indirizzati l-impatti soċjali li 
jirriżultaw minn dik l-inklużjoni, sabiex it-
tranżizzjoni tkun ġusta u inklużiva, u 

b'hekk ħadd ma jitħalla jibqa' lura. Skont 
dak il-Ftehim, pakkett ta' riżorsi proprji 
ġodda huwa previst li jiġi introdott sal-
1 ta' Jannar 2023. Ir-riżorsi proprji 
ekoloġiċi huma mezz ta' allinjament tal-
baġit tal-Unjoni mal-prijoritajiet tal-
politika tal-Unjoni, u b'hekk jipprovdu 
valur miżjud tal-Unjoni, u jenħtieġ li 
jintużaw biex jikkontribwixxu għall-
objettivi tal-integrazzjoni tat-tibdil fil-
klima, il-ħlas lura tad-djun ta' 
Next Generation EU u r-reżiljenza tal-
baġit tal-Unjoni fir-rigward tal-
funzjonament tiegħu bħala għodda għall-
investimenti u l-garanziji.
__________________
1a Ftehim Interistituzzjonali tas-
16 ta' Diċembru 2020 bejn il-Parlament 
Ewropew, il-Kunsill tal-Unjoni Ewropea u 
l-Kummissjoni Ewropea dwar dixxiplina 
baġitarja, dwar kooperazzjoni f'materji 
baġitarji u dwar ġestjoni finanzjarja tajba, 
kif ukoll dwar riżorsi proprji ġodda, 
inkluż pjan direzzjonali lejn l-
introduzzjoni ta' riżorsi proprji ġodda (ĠU 
L 433I, 22.12.2020, p. 28).

Emenda 4

Proposta għal regolament
Premessa 13

Test propost mill-Kummissjoni Emenda

(13) Għalhekk, jenħtieġ li jiġi stabbilit 
Fond Soċjali għall-Klima (''il-Fond'') biex 
jipprovdi fondi lill-Istati Membri biex 
jappoġġaw il-politiki tagħhom maħsuba 
biex jindirizzaw l-impatti soċjali tal-
iskambju ta' kwoti tal-emissjonijiet għall-
bini u għat-trasport bit-triq fuq l-unitajiet 
domestiċi vulnerabbli, il-mikrointrapriżi 
vulnerabbli u l-utenti tat-trasport 
vulnerabbli. Jenħtieġ li dan jinkiseb 
notevolment permezz ta' appoġġ 
temporanju għall-introjtu u permezz ta' 
miżuri u investimenti maħsuba biex 

(13) Għalhekk, jenħtieġ li jiġi stabbilit 
Fond Soċjali għall-Klima (''il-Fond'') biex 
jipprovdi fondi lill-Istati Membri biex 
jappoġġaw il-politiki tagħhom maħsuba 
biex jindirizzaw l-impatti soċjali fuq l-
unitajiet domestiċi vulnerabbli, il-
mikrointrapriżi vulnerabbli u l-utenti tat-
trasport vulnerabbli tal-iskambju ta' kwoti 
tal-emissjonijiet għall-bini u għat-trasport 
bit-triq, li huwa mfassal biex jiffaċilita it-
tranżizzjoni ekoloġika. Il-Fond jenħtieġ li 
jippromwovi l-ġustizzja u s-solidarjetà 
bejn u fi ħdan l-Istati Membri filwaqt li 



PE700.588v02-00 6/27 AD\1253979MT.docx

MT

inaqqsu d-dipendenza fuq il-fjuwils fossili 
permezz ta' effiċjenza enerġetika miżjuda 
tal-binjiet, id-dekarbonizzazzjoni tat-tisħin 
u t-tkessiħ tal-binjiet, inkluża l-
integrazzjoni tal-enerġija minn sorsi 
rinnovabbli, u l-għoti ta' aċċess imtejjeb 
għal mobbiltà u trasport b'emissjonijiet 
żero u baxxi għall-benefiċċju ta' unitajiet 
domestiċi vulnerabbli, mikrointrapriżi 
vulnerabbli u utenti tat-trasport 
vulnerabbli.

jikkontribwixxi għall-qerda tal-faqar 
enerġetiku u fil-mobbiltà u jenħtieġ li 
jibni fuq u jikkomplementa l-mekkaniżmi 
eżistenti ta' solidarjetà u klima. Jenħtieġ li 
dan jinkiseb notevolment permezz ta' 
appoġġ temporanju għall-introjtu u 
permezz ta' miżuri u investimenti maħsuba 
biex inaqqsu d-dipendenza fuq il-fjuwils 
fossili permezz ta' effiċjenza enerġetika 
miżjuda tal-binjiet, id-dekarbonizzazzjoni 
tat-tisħin u t-tkessiħ tal-binjiet, inkluża l-
integrazzjoni tal-enerġija minn sorsi 
rinnovabbli, u l-għoti ta' aċċess imtejjeb 
għal mobbiltà u trasport b'emissjonijiet 
żero u baxxi għall-benefiċċju ta' unitajiet 
domestiċi vulnerabbli, mikrointrapriżi 
vulnerabbli u utenti tat-trasport 
vulnerabbli.

Emenda 5

Proposta għal regolament
Premessa 15

Test propost mill-Kummissjoni Emenda

(15) L-Istati Membri, f'konsultazzjoni 
mal-awtoritajiet fil-livell reġjonali, huma 
fl-aħjar pożizzjoni biex ifasslu u 
jimplimentaw Pjanijiet li huma adattati u 
mmirati għaċ-ċirkostanzi lokali, reġjonali u 
nazzjonali tagħhom bħall-politiki eżistenti 
tagħhom fl-oqsma rilevanti u l-użu ppjanat 
ta' fondi rilevanti oħrajn tal-UE. B'dak il-
mod, id-diversità wiesgħa tas-
sitwazzjonijiet, l-għarfien speċifiku tal-
gvernijiet lokali u reġjonali, ir-riċerka u l-
innovazzjoni u r-relazzjonijiet industrijali u 
l-istrutturi ta' djalogu soċjali, kif ukoll it-
tradizzjonijiet nazzjonali, jistgħu jiġu 
rrispettati bl-aħjar mod u jikkontribwixxu 
għall-effettività u l-effiċjenza tal-appoġġ 
globali lil dawk li huma vulnerabbli.

(15) L-Istati Membri, fejn xieraq 
f'konsultazzjoni mal-partijiet ikkonċernati 
rilevanti, inkluż mal-awtoritajiet fil-livell 
reġjonali u mas-sħab soċjali, f'konformità 
mal-qafas legali nazzjonli tagħhom, huma 
fl-aħjar pożizzjoni biex ifasslu u 
jimplimentaw Pjanijiet li huma adattati u 
mmirati għaċ-ċirkostanzi lokali, reġjonali u 
nazzjonali tagħhom bħall-politiki eżistenti 
tagħhom fl-oqsma rilevanti u l-użu ppjanat 
ta' fondi rilevanti oħrajn tal-UE, filwaqt li 
jiġu rrispettati l-kompetenzi tal-
awtoritajiet lokali u reġjonali, inkluż fir-
rigward tal-allokazzjoni tal-fondi. B'dak 
il-mod, id-diversità wiesgħa tas-
sitwazzjonijiet, l-għarfien speċifiku tal-
gvernijiet lokali u reġjonali, ir-riċerka u l-
innovazzjoni u r-relazzjonijiet industrijali u 
l-istrutturi ta' djalogu soċjali, kif ukoll it-
tradizzjonijiet nazzjonali, jistgħu jiġu 
rrispettati bl-aħjar mod u jikkontribwixxu 
għall-effettività u l-effiċjenza tal-appoġġ 

globali lil dawk li huma vulnerabbli. 
Jenħtieġ li l-Pjanijiet Soċjali għall-Klima 
jistabbilixxu sommarju tal-proċess ta' 
konsultazzjoni mwettaq mal-awtoritajiet 
lokali u reġjonali, is-sħab soċjali, l-
organizzazzjonijiet tas-soċjetà ċivili, 
inklużi dawk li jirrappreżentaw liż-
żgħażagħ, u partijiet ikkonċernati 
nazzjonali rilevanti oħra.

Emenda 6

Proposta għal regolament
Premessa 16

Test propost mill-Kummissjoni Emenda

(16) L-iżgurar li l-miżuri u l-
investimenti jkunu mmirati b'mod 
partikolari lejn unitajiet domestiċi foqra 
jew vulnerabbli fl-enerġija, mikrointrapriżi 
vulnerabbli u utenti tat-trasport vulnerabbli 
huwa kruċjali għal tranżizzjoni ġusta lejn 
in-newtralità klimatika. Il-miżuri ta' 
appoġġ maħsuba biex jippromwovu t-
tnaqqis fl-emissjonijiet tal-gassijiet serra 
jenħtieġ li jgħinu lill-Istati Membri 
jindirizzaw l-impatti soċjali li jirriżultaw 
mill-iskambju ta' kwoti tal-emissjonijiet 
għas-setturi tal-bini u tat-trasport bit-triq.

(16) L-iżgurar li l-miżuri u l-
investimenti jkunu mmirati b'mod 
partikolari lejn unitajiet domestiċi foqra 
jew vulnerabbli fl-enerġija, mikrointrapriżi 
vulnerabbli u utenti tat-trasport vulnerabbli 
huwa kruċjali għal tranżizzjoni ġusta lejn 
in-newtralità klimatika. Il-miżuri ta' 
appoġġ maħsuba biex jippromwovu t-
tnaqqis fl-emissjonijiet tal-gassijiet serra 
jenħtieġ li jgħinu lill-Istati Membri 
jindirizzaw l-impatti soċjali fuq l-unitajiet 
domestiċi vulnerabbli, il-mikrointrapriżi 
vulnerabbli u l-utenti tat-trasport 
vulnerabbli li jirriżultaw mill-iskambju ta' 
kwoti tal-emissjonijiet għas-setturi tal-bini 
u tat-trasport bit-triq, li huwa mfassal biex 
jiffaċilita t-tranżizzjoni ekoloġika u jista' 
jwassal għal prezzijiet ogħla għall-
enerġija mill-fjuwils fossili.

Emenda 7

Proposta għal regolament
Premessa 18

Test propost mill-Kummissjoni Emenda

(18) B'kont meħud tal-importanza li jiġi 
indirizzat it-tibdil fil-klima f'konformità 

(18) B'kont meħud tal-importanza li jiġi 
indirizzat it-tibdil fil-klima f'konformità 

mal-impenji tal-Ftehim ta' Pariġi, u mal-
impenn għall-Għanijiet ta' Żvilupp 
Sostenibbli tan-Nazzjonijiet Uniti, l-
azzjonijiet taħt dan ir-Regolament jenħtieġ 
li jikkontribwixxu biex tintlaħaq il-mira li 
30 % tan-nefqa kollha taħt il-qafas 
finanzjarju pluriennali għall-perjodu 2021-
2027 tkun fuq l-integrazzjoni tal-objettivi 
klimatiċi u tikkontribwixxi għall-
ambizzjoni li 10 % tan-nefqa annwali tiġi 
pprovduta għall-objettivi tal-bijodiversità 
fl-2026 u fl-2027, filwaqt li jitqies it-
trikkib eżistenti bejn l-għanijiet tal-klima u 
tal-bijodiversità. Għal dan l-għan, jenħtieġ 
li l-metodoloġija stabbilita fl-Anness II tar-
Regolament (UE) 2021/1060 tal-Parlament 
Ewropew u tal-Kunsill33 tintuża għall-
ittaggjar tan-nefqa tal-Fond. Jenħtieġ li l-
Fond jappoġġa attivitajiet li jirrispettaw 
bis-sħiħ l-istandards u l-prijoritajiet 
klimatiċi u ambjentali tal-Unjoni u li 
jikkonformaw mal-prinċipju ''la tagħmilx 
ħsara sinifikanti'' skont it-tifsira tal-
Artikolu 17 tar-Regolament (UE) 2020/852 
tal-Parlament Ewropew u tal-Kunsill34. 
Huma biss tali miżuri u investimenti li 
jenħtieġ li jiġu inklużi fil-Pjanijiet. Bħala 
regola, jenħtieġ li l-miżuri ta' appoġġ dirett 
għall-introjtu jitqiesu li għandhom impatt 
prevedibbli insinifikanti fuq l-objettivi 
ambjentali u, bħala tali, jitqiesu konformi 
mal-prinċipju ''la tagħmilx ħsara 
sinifikanti''. Il-Kummissjoni beħsiebha 
toħroġ gwida teknika lill-Istati Membri 
ferm qabel it-tħejjija tal-Pjanijiet. Il-gwida 
se tispjega kif il-miżuri u l-investimenti 
jridu jikkonformaw mal-prinċipju ''la 
tagħmilx ħsara sinifikanti'' skont it-tifsira 
tal-Artikolu 17 tar-Regolament 
(UE) 2020/852. Fl-2021, il-Kummissjoni 
beħsiebha tippreżenta proposta għal 
Rakkomandazzjoni tal-Kunsill dwar kif 
għandhom jiġu indirizzati l-aspetti soċjali 
tat-tranżizzjoni ekoloġika.

mal-impenji tal-Ftehim ta' Pariġi, u mal-
impenn għall-Għanijiet ta' Żvilupp 
Sostenibbli tan-Nazzjonijiet Uniti, l-
azzjonijiet taħt dan ir-Regolament jenħtieġ 
li jikkontribwixxu biex tintlaħaq il-mira li 
mill-inqas 30 % tal-ammont totali tal-
baġit tal-Unjoni u n-nefqa tal-Istrument 
tal-Unjoni Ewropea għall-Irkupru taħt il-
qafas finanzjarju pluriennali għall-
perjodu 2021-2027 tkun fuq l-integrazzjoni 
tal-objettivi klimatiċi u tikkontribwixxi 
għall-ambizzjoni li 7,5 % tan-nefqa 
annwali taħt il-qafas finanzjarju 
pluriennali tiġi pprovduta għall-objettivi 
tal-bijodiversità fl-2024 u 10 % tan-nefqa 
annwali tiġi pprovduta għall-objettivi tal-
bijodiversità fl-2026 u fl-2027, filwaqt li 
jitqies it-trikkib eżistenti bejn l-għanijiet 
tal-klima u tal-bijodiversità. Għal dan l-
għan, jenħtieġ li l-metodoloġija stabbilita 
fl-Anness II tar-Regolament 
(UE) 2021/1060 tal-Parlament Ewropew u 
tal-Kunsill tintuża għall-ittaggjar tan-nefqa 
tal-Fond. Jenħtieġ li l-Fond jappoġġa 
attivitajiet li jirrispettaw bis-sħiħ l-
istandards u l-prijoritajiet klimatiċi u 
ambjentali tal-Unjoni u li jikkonformaw 
mal-prinċipju ''la tagħmilx ħsara 
sinifikanti'' skont it-tifsira tal-Artikolu 17 
tar-Regolament (UE) 2020/852 tal-
Parlament Ewropew u tal-Kunsill. Huma 
biss tali miżuri u investimenti li jenħtieġ li 
jiġu inklużi fil-Pjanijiet. Bħala regola, 
jenħtieġ li l-miżuri ta' appoġġ dirett għall-
introjtu jitqiesu li għandhom impatt 
prevedibbli insinifikanti fuq l-objettivi 
ambjentali u, bħala tali, jitqiesu konformi 
mal-prinċipju ''la tagħmilx ħsara 
sinifikanti''. Il-Kummissjoni beħsiebha 
toħroġ gwida teknika lill-Istati Membri 
ferm qabel it-tħejjija tal-Pjanijiet. Il-gwida 
se tispjega kif il-miżuri u l-investimenti 
jridu jikkonformaw mal-prinċipju ''la 
tagħmilx ħsara sinifikanti'' skont it-tifsira 
tal-Artikolu 17 tar-Regolament 
(UE) 2020/852. Fl-2021, il-Kummissjoni 
beħsiebha tippreżenta proposta għal 
Rakkomandazzjoni tal-Kunsill dwar kif 
għandhom jiġu indirizzati l-aspetti soċjali 

tat-tranżizzjoni ekoloġika.

__________________ __________________
33 Ir-Regolament (UE) 2021/1060 tal-
Parlament Ewropew u tal-Kunsill tal-
24 ta' Ġunju 2021 li jistipula 
dispożizzjonijiet komuni dwar il-Fond 
Ewropew għall-Iżvilupp Reġjonali, il-Fond 
Soċjali Ewropew Plus, il-Fond ta' 
Koeżjoni, il-Fond għal Tranżizzjoni Ġusta 
u l-Fond Ewropew għall-Affarijiet 
Marittimi, is-Sajd u l-Akkwakultura u r-
regoli finanzjarji għalihom u għall-Fond 
għall-Ażil, il-Migrazzjoni u l-Integrazzjoni, 
il-Fond għas-Sigurtà Interna u l-Istrument 
għall-Appoġġ Finanzjarju għall-Ġestjoni 
tal-Fruntieri u l-Politika dwar il-Viżi 
(ĠU L 231, 30.6.2021, p. 159).

33 Ir-Regolament (UE) 2021/1060 tal-
Parlament Ewropew u tal-Kunsill tal-
24 ta' Ġunju 2021 li jistipula 
dispożizzjonijiet komuni dwar il-Fond 
Ewropew għall-Iżvilupp Reġjonali, il-Fond 
Soċjali Ewropew Plus, il-Fond ta' 
Koeżjoni, il-Fond għal Tranżizzjoni Ġusta 
u l-Fond Ewropew għall-Affarijiet 
Marittimi, is-Sajd u l-Akkwakultura u r-
regoli finanzjarji għalihom u għall-Fond 
għall-Ażil, il-Migrazzjoni u l-Integrazzjoni, 
il-Fond għas-Sigurtà Interna u l-Istrument 
għall-Appoġġ Finanzjarju għall-Ġestjoni 
tal-Fruntieri u l-Politika dwar il-Viżi 
(ĠU L 231, 30.6.2021, p. 159).

34 Ir-Regolament (UE) 2020/852 tal-
Parlament Ewropew u tal-Kunsill tat-
18 ta' Ġunju 2020 dwar l-istabbiliment ta' 
qafas biex jiġi ffaċilitat l-investiment 
sostenibbli, u li jemenda r-Regolament 
(UE) 2019/2088 (ĠU L 198, 22.6.2020, 
p. 13).

34 Ir-Regolament (UE) 2020/852 tal-
Parlament Ewropew u tal-Kunsill tat-
18 ta' Ġunju 2020 dwar l-istabbiliment ta' 
qafas biex jiġi ffaċilitat l-investiment 
sostenibbli, u li jemenda r-Regolament 
(UE) 2019/2088 (ĠU L 198, 22.6.2020, 
p. 13).

Emenda 8

Proposta għal regolament
Premessa 19

Test propost mill-Kummissjoni Emenda

(19) In-nisa huma partikolarment 
affettwati mill-ipprezzar tal-karbonju billi 
jirrappreżentaw 85 % tal-familji b'ġenitur 
wieħed. Il-familji b'ġenitur wieħed 
għandhom riskju partikolarment għoli ta' 
faqar fost it-tfal. L-ugwaljanza bejn il-
ġeneri u l-opportunitajiet indaqs għal 
kulħadd, u l-integrazzjoni ta' dawk l-
objettivi, kif ukoll kwistjonijiet ta' 
aċċessibbiltà għall-persuni b'diżabbiltà 
jenħtieġ li jitqiesu u jiġu promossi matul it-
tħejjija u l-implimentazzjoni tal-Pjanijiet 
biex jiġi żgurat li ħadd ma jitħalla lura.

(19) In-nisa huma affettwati b'mod 
sproporzjonat mill-ipprezzar tal-karbonju 
u mill-faqar enerġetiku u fil-mobbiltà. 
Pereżempju, in-nisa huma l-ġenitur 
f'85 % tal-familji b'ġenitur wieħed, u l-
familji b'ġenitur wieħed, flimkien ma' 
gruppi vulnerabbli oħra, għandhom riskju 
partikolarment għoli ta' faqar fost it-tfal, 
faqar enerġetiku u faqar fil-mobbiltà. L-
ugwaljanza bejn il-ġeneri kif ukoll id-
drittijiet u l-opportunitajiet indaqs għal 
kulħadd, u l-integrazzjoni ta' dawk l-
objettivi, kif ukoll kwistjonijiet ta' 
aċċessibbiltà għall-persuni b'diżabbiltà 



PE700.588v02-00 10/27 AD\1253979MT.docx

MT

jenħtieġ li jitqiesu u jiġu promossi matul it-
tħejjija, l-implimentazzjoni u l-monitoraġġ 
tal-Pjanijiet biex jiġi żgurat li ħadd ma 
jitħalla jibqa' lura.

Emenda 9

Proposta għal regolament
Premessa 22a (ġdida)

Test propost mill-Kummissjoni Emenda

(22a) Il-prinċipju tal-unità tal-baġit, li 
bih l-elementi kollha tad-dħul u n-nefqa 
tal-Unjoni jintwerew fil-baġit, huwa 
rekwiżit stipulat fl-Artikolu 310(1) tat-
TFUE. Il-Fond għalhekk għandu jiġi 
integrat bis-sħiħ fil-baġit tal-Unjoni 
sabiex, fost l-oħrajn, jirrispetta l-metodu 
Komunitarju, jirrispetta r-responsabbiltà, 
is-sorveljanza u l-kontroll demokratiċi 
parlamentari, jiżgura l-prevedibbiltà tal-
finanzjament u l-ipprogrammar 
pluriennali, u jissalvagwardja t-
trasparenza tad-deċiżjonijiet baġitarji 
meħuda fil-livell tal-Unjoni.

Emenda 10

Proposta għal regolament
Premessa 23

Test propost mill-Kummissjoni Emenda

(23) Fil-prinċipju, jenħtieġ li l-pakkett 
finanzjarju tal-Fond ikun proporzjonat 
għal ammonti li jikkorrispondu għal 25 % 
tad-dħul mistenni mill-inklużjoni tal-bini u 
tat-trasport bit-triq fil-kamp ta' 
applikazzjoni tad-Direttiva 2003/87/KE fil-
perjodu 2026-2032. Skont id-Deċiżjoni tal-
Kunsill (UE, Euratom) 2020/205341, 
jenħtieġ li l-Istati Membri jagħmlu dak id-
dħul disponibbli għall-baġit tal-Unjoni 
bħala riżorsi proprji. L-Istati Membri 
għandhom jiffinanzjaw 50 % tal-kostijiet 

(23) Il-pakkett finanzjarju tal-Fond ġie 
stabbilit abbażi ta' valutazzjoni tal-
ammont stmat iġġenerat permezz ta' 
allokazzjoni lill-baġit tal-Unjoni ta' 25 % 
tad-dħul mistenni mill-inklużjoni tal-bini u 
tat-trasport bit-triq fil-kamp ta' 
applikazzjoni tad-Direttiva 2003/87/KE fil-
perjodu 2026-2032. Skont id-Deċiżjoni tal-
Kunsill (UE, Euratom) 2020/2053, jenħtieġ 
li l-Istati Membri jagħmlu dak id-dħul 
disponibbli għall-baġit tal-Unjoni bħala 
riżorsi proprji. Id-dħul li jakkumula għall-

totali tal-Pjan tagħhom huma stess. Għal 
dan l-iskop, kif ukoll għall-investiment u l-
miżuri biex titħaffef u tittaffa t-tranżizzjoni 
meħtieġa għaċ-ċittadini affettwati b'mod 
negattiv, jenħtieġ li l-Istati Membri, inter 
alia, jużaw id-dħul mistenni tagħhom mill-
iskambju ta' kwoti tal-emissjonijiet għall-
bini u għat-trasport bit-triq skont id-
Direttiva 2003/87/KE għal dak l-iskop.

baġit tal-Unjoni għandu jirrispetta l-
prinċipju tal-universalità f'konformità 
mal-Artikolu 7 tad-Deċiżjoni (UE, 
Euratom) 2020/2053. Il-pakkett 
finanzjarju tal-Fond għall-perjodu 2025-
2032 jenħtieġ li jkun ta' EUR 72,2 biljun. 
Peress li l-Istati Membri għandhom 
jiffinanzjaw mill-inqas 50 % tal-ispejjeż 
totali tal-Pjan tagħhom huma stess, il-Fond 
għalhekk jenħtieġ li jimmobilizza mill-
inqas EUR 144,4 biljun għal tranżizzjoni 
soċjalment ġusta, abbażi ta' valutazzjoni 
preliminari tal-piż addizzjonali fuq l-
unitajiet domestiċi, il-mikrointrapriżi u l-
utenti tat-trasport vulnerabbli. Għal dan l-
iskop, kif ukoll għall-investiment u l-
miżuri biex titħaffef u tittaffa t-tranżizzjoni 
meħtieġa għaċ-ċittadini affettwati b'mod 
negattiv, jenħtieġ li l-Istati Membri, inter 
alia, jużaw id-dħul mistenni tagħhom mill-
iskambju ta' kwoti tal-emissjonijiet għall-
bini u għat-trasport bit-triq skont id-
Direttiva 2003/87/KE għal dak l-iskop. Il-
finanzjament tal-Fond jenħtieġ li ma jsirx 
għad-detriment ta' programmi u politiki 
oħra tal-Unjoni.

__________________ __________________
41 Id-Deċiżjoni tal-Kunsill (UE, Euratom) 
2020/2053 tal-14 ta' Diċembru 2020 dwar 
is-sistema tar-riżorsi proprji tal-Unjoni 
Ewropea u li tħassar id-
Deċiżjoni 2014/335/UE, Euratom 
(ĠU L 424, 15.12.2020, p. 1).

41 Id-Deċiżjoni tal-Kunsill (UE, Euratom) 
2020/2053 tal-14 ta' Diċembru 2020 dwar 
is-sistema tar-riżorsi proprji tal-Unjoni 
Ewropea u li tħassar id-
Deċiżjoni 2014/335/UE, Euratom 
(ĠU L 424, 15.12.2020, p. 1).

Emenda 11

Proposta għal regolament
Premessa 23a (ġdida)

Test propost mill-Kummissjoni Emenda

(23a) Fil-każ ta' prezz ogħla tal-
karbonju li joħloq piż addizzjonali għall-
unitajiet domestiċi, il-mikrointrapriżi u l-
utenti tat-trasport vulnerabbli, jenħtieġ li 
jsiru disponibbli allokazzjonijiet 
addizzjonali għall-Fond biex jiġi żgurat li 

l-impatt taż-żidiet fil-prezzijiet tal-
karbonju fuq dawk l-aktar vulnerabbli jiġi 
mitigat b'mod adegwat u ġust, sabiex, 
imbagħad, jiġu appoġġati aktar l-unitajiet 
domestiċi u l-utenti tat-trasport 
vulnerabbli fl-adattament għal 
tranżizzjoni ekoloġika ġusta lejn in-
newtralità klimatika, li tinvolvi l-
eliminazzjoni gradwali tad-dipendenza 
fuq il-fjuwils fossili. Tali rinforzi annwali 
jenħtieġ li jiġu akkomodati fi ħdan il-
qafas finanzjarju pluriennali permezz ta' 
aġġustament awtomatiku tal-fluttwazzjoni 
fil-prezz tal-karbonju tal-limitu massimu 
tal-Intestatura 3 u l-limitu massimu tal-
ħlas, li l-mekkaniżmu għalih għandu jkun 
previst fir-Regolament tal-Kunsill (UE, 
Euratom) 2020/20931a skont l-
Artikolu 312 tat-TFUE.
____________________
1a Ir-Regolament tal-Kunsill (UE, 
Euratom) 2020/2093 tas-
17 ta' Diċembru 2020 li jistabbilixxi l-
qafas finanzjarju pluriennali għas-snin 
mill-2021 sal-2027 (ĠU L 433I, 
22.12.2020, p. 11).

Emenda 12

Proposta għal regolament
Premessa 25

Test propost mill-Kummissjoni Emenda

(25) Sabiex tiġi żgurata allokazzjoni 
effiċjenti u koerenti tal-fondi u jiġi 
rrispettat il-prinċipju ta' ġestjoni finanzjarja 
tajba, jenħtieġ li l-azzjonijiet taħt dan ir-
Regolament ikunu konsistenti mal-
programmi kontinwi tal-Unjoni, u jkunu 
komplementari għalihom, filwaqt li jevitaw 
finanzjament doppju mill-Fond u minn 
programmi oħrajn tal-Unjoni għall-istess 
nefqa. B'mod partikolari, jenħtieġ li, fl-
istadji kollha tal-proċess, il-Kummissjoni u 
l-Istati Membri jiżguraw koordinazzjoni 
effettiva sabiex jissalvagwardjaw il-

(25) Sabiex tiġi żgurata allokazzjoni 
effiċjenti u koerenti tal-fondi u jiġi 
rrispettat il-prinċipju ta' ġestjoni finanzjarja 
tajba, jenħtieġ li l-Fond jiġi inkluż fi ħdan 
il-baġit tal-Unjoni u li l-azzjonijiet taħt 
dan ir-Regolament ikunu konsistenti mal-
programmi kontinwi tal-Unjoni, inklużi l-
politiki dwar l-azzjoni dwar il-klima u 
dawk soċjali, u jkunu komplementari 
għalihom, filwaqt li jevitaw finanzjament 
doppju mill-Fond u minn programmi 
oħrajn tal-Unjoni għall-istess nefqa. B'mod 
partikolari, jenħtieġ li, fl-istadji kollha tal-

konsistenza, il-koerenza, il-
komplementarjetà u s-sinerġija fost is-sorsi 
ta' finanzjament. Għal dak l-għan, jenħtieġ 
li l-Istati Membri jkunu meħtieġa 
jippreżentaw l-informazzjoni rilevanti dwar 
il-finanzjament tal-Unjoni eżistenti jew 
ippjanat meta jissottomettu l-pjanijiet 
tagħhom lill-Kummissjoni. Jenħtieġ li l-
appoġġ finanzjarju taħt il-Fond ikun 
addizzjonali għall-appoġġ ipprovdut taħt 
programmi u strumenti oħrajn tal-Unjoni. 
Il-miżuri u l-investiment iffinanzjati taħt il-
Fond jenħtieġ li jkunu jistgħu jirċievu 
finanzjament minn programmi u strumenti 
oħrajn tal-Unjoni, diment li tali appoġġ ma 
jkunx ikopri l-istess kostijiet.

proċess, il-Kummissjoni u l-Istati Membri 
jiżguraw koordinazzjoni effettiva sabiex 
jissalvagwardjaw il-konsistenza, il-
koerenza, il-komplementarjetà u s-sinerġija 
fost is-sorsi ta' finanzjament. Għal dak l-
għan, jenħtieġ li l-Istati Membri jkunu 
meħtieġa jippreżentaw l-informazzjoni 
rilevanti dwar il-finanzjament tal-Unjoni 
eżistenti jew ippjanat meta jissottomettu l-
pjanijiet tagħhom lill-Kummissjoni. 
Jenħtieġ li l-appoġġ finanzjarju taħt il-Fond 
ikun addizzjonali għall-appoġġ ipprovdut 
taħt programmi u strumenti oħrajn tal-
Unjoni. Il-miżuri u l-investiment 
iffinanzjati taħt il-Fond jenħtieġ li jkunu 
jistgħu jirċievu finanzjament minn 
programmi u strumenti oħrajn tal-Unjoni, 
diment li tali appoġġ ma jkunx ikopri l-
istess kostijiet.

Emenda 13

Proposta għal regolament
Premessa 28

Test propost mill-Kummissjoni Emenda

(28) L-implimentazzjoni tal-Fond 
jenħtieġ li titwettaq f'konformità mal-
prinċipju ta' ġestjoni finanzjarja tajba, 
inklużi l-prevenzjoni u l-prosekuzzjoni 
effettivi tal-frodi, il-frodi tat-taxxa, l-
evażjoni tat-taxxa, il-korruzzjoni u l-
kunflitti ta' interess.

(28) L-implimentazzjoni tal-Fond 
jenħtieġ li titwettaq f'konformità mal-
prinċipji ta' unità, ta' universalità u ta' 
ġestjoni finanzjarja tajba, inklużi l-
prevenzjoni u l-prosekuzzjoni effettivi tal-
frodi, il-frodi tat-taxxa, l-evażjoni tat-
taxxa, il-korruzzjoni u l-kunflitti ta' 
interess.

Emenda 14

Proposta għal regolament
Premessa 28a (ġdida)

Test propost mill-Kummissjoni Emenda

(28a) L-integrazzjoni tal-Fond fil-baġit 
tal-Unjoni tipprovdi salvagwardji 
b'saħħithom fir-rigward tal-



PE700.588v02-00 14/27 AD\1253979MT.docx

MT

implimentazzjoni tiegħu, fid-dawl tal-
protezzjoni mogħtija kemm mil-
leġiżlazzjoni finanzjarja tal-Unjoni u r-
regoli applikabbli speċifiċi għas-settur u 
finanzjarji fil-każ ta' irregolaritajiet jew 
nuqqasijiet serji fis-sistemi ta' ġestjoni u 
kontroll kif ukoll mill-miżuri stabbiliti 
skont ir-Regolament (UE, 
Euratom) 2020/2092 tal-Parlament 
Ewropew u tal-Kunsill1a għall-protezzjoni 
tal-baġit tal-Unjoni f'każ ta' ksur tal-
prinċipji tal-istat tad-dritt fl-Istati 
Membri. Il-Kummissjoni jenħtieġ li 
tipprovdi, għal dak l-għan, sistema ta' 
kontrolli interni effettiva u effiċjenti u l-
irkupru tal-ammonti mħallsa b'mod 
żbaljat jew użati b'mod skorrett u jenħtieg 
li tieħu l-miżuri meħtieġa, li jistgħu 
jinkludu, fost l-oħrajn, sospensjoni tal-
ħlasijiet, terminazzjoni tal-impenn legali 
skont it-tifsira tar-Regolament (UE, 
Euratom) 2018/1046 tal-Parlament 
Ewropew u tal-Kunsill1b, projbizzjoni tad-
dħul f'dawn l-impenji legali, jew 
sospensjoni tal-iżborż ta' pagamenti 
parzjali.
__________________
1a Ir-Regolament (UE, 
Euratom) 2020/2092 tal-Parlament 
Ewropew u tal-Kunsill tas-
16 ta' Diċembru 2020 dwar reġim 
ġenerali ta' kondizzjonalità għall-
protezzjoni tal-baġit tal-Unjoni 
(ĠU L 433I, 22.12.2020, p. 1).
1b Ir-Regolament (UE, 
Euratom) 2018/1046 tal-Parlament 
Ewropew u tal-Kunsill tat-
18 ta' Lulju 2018 dwar ir-regoli 
finanzjarji applikabbli għall-baġit 
ġenerali tal-Unjoni, li jemenda r-
Regolamenti (UE) Nru 1296/2013, (UE) 
Nru 1301/2013, (UE) Nru 1303/2013, 
(UE) Nru 1304/2013, (UE) 
Nru 1309/2013, (UE) Nru 1316/2013, 
(UE) Nru 223/2014, (UE) Nru 283/2014, 
u d-Deċiżjoni Nru 541/2014/UE u li 
jħassar ir-Regolament (UE, Euratom) 

Nru 966/2012 (ĠU L 193, 30.7.2018, p. 1).

Emenda 15

Proposta għal regolament
Premessa 30a (ġdida)

Test propost mill-Kummissjoni Emenda

(30a) Ir-rispett għad-drittijiet 
fundamentali u l-konformità mal-Karta 
tad-Drittijiet Fundamentali tal-Unjoni 
Ewropea, jenħtieġ li jiġu żgurati matul it-
tħejjija, l-evalwazzjoni, l-implimentazzjoni 
u l-monitoraġġ tal-proġetti eliġibbli taħt 
il-Fond. Il-Fond jenħtieġ li 
jikkontribwixxi għall-eliminazzjoni tal-
inugwaljanzi, għall-promozzjoni tal-
ugwaljanza bejn il-ġeneri u l-
integrazzjoni tal-perspettiva tal-ġeneru, 
kif ukoll għall-ġlieda kontra d-
diskriminazzjoni fuq il-bażi tal-ġeneru, ir-
razza jew l-oriġini etnika, ir-reliġjon jew 
it-twemmin, id-diżabbiltà, l-età jew l-
orjentazzjoni sesswali kif stabbilit fl-
Artikolu 2 tat-Trattat dwar l-Unjoni 
Ewropea (TUE), l-Artikolu 10 tat-TFUE 
u l-Artikolu 21 tal-Karta tad-Drittijiet 
Fundamentali tal-Unjoni Ewropea.

Emenda 16

Proposta għal regolament
Artikolu 1 – paragrafu 3

Test propost mill-Kummissjoni Emenda

Il-miżuri u l-investimenti appoġġati mill-
Fond għandhom ikunu ta' benefiċċju għall-
unitajiet domestiċi, għall-mikrointrapriżi u 
għall-utenti tat-trasport, li huma 
vulnerabbli u partikolarment affettwati 
mill-inklużjoni tal-emissjonijiet tal-
gassijiet serra mill-bini u mit-trasport bit-
triq fil-kamp ta' applikazzjoni tad-
Direttiva 2003/87/KE, speċjalment l-

Il-miżuri u l-investimenti appoġġati mill-
Fond għandhom ikunu ta' benefiċċju għall-
unitajiet domestiċi, għall-mikrointrapriżi u 
għall-utenti tat-trasport, li huma 
vulnerabbli u partikolarment affettwati mit-
tranżizzjoni ekoloġika, jiġifieri mill-
inklużjoni tal-emissjonijiet tal-gassijiet 
serra mill-bini u mit-trasport bit-triq fil-
kamp ta' applikazzjoni tad-

unitajiet domestiċi fil-faqar enerġetiku u ċ-
ċittadini mingħajr trasport pubbliku 
alternattiv għal karozzi individwali (f'żoni 
remoti u rurali).

Direttiva 2003/87/KE, speċjalment l-
unitajiet domestiċi fil-faqar enerġetiku u ċ-
ċittadini mingħajr trasport pubbliku 
alternattiv għal karozzi individwali (f'żoni 
remoti u rurali).

Emenda 17

Proposta għal regolament
Artikolu 1 – paragrafu 4

Test propost mill-Kummissjoni Emenda

L-objettiv ġenerali tal-Fond huwa li 
jikkontribwixxi għat-tranżizzjoni lejn in-
newtralità klimatika billi jindirizza l-
impatti soċjali tal-inklużjoni tal-
emissjonijiet tal-gassijiet serra mill-bini u 
mit-trasport bit-triq fil-kamp ta' 
applikazzjoni tad-Direttiva 2003/87/KE. L-
objettiv speċifiku tal-Fond huwa li 
jappoġġa lil unitajiet domestiċi vulnerabbli, 
mikrointrapriżi vulnerabbli u utenti tat-
trasport vulnerabbli permezz ta' appoġġ 
temporanju dirett għall-introjtu u permezz 
ta' miżuri u investimenti maħsuba biex 
iżidu l-effiċjenza enerġetika tal-binjiet, id-
dekarbonizzazzjoni tat-tisħin u tat-tkessiħ 
tal-bini, inkluża l-integrazzjoni tal-enerġija 
minn sorsi rinnovabbli, u l-għoti ta' aċċess 
imtejjeb għal mobbiltà u trasport 
b'emissjonijiet żero u baxxi.

L-objettiv ġenerali tal-Fond huwa li 
jikkontribwixxi għat-tranżizzjoni ġusta lejn 
in-newtralità klimatika billi jindirizza l-
impatti soċjali fuq unitajiet domestiċi, 
mikrointrapriżi u utenti tat-trasporttal-
inklużjoni tal-emissjonijiet tal-gassijiet 
serra mill-bini u mit-trasport bit-triq fil-
kamp ta' applikazzjoni tad-
Direttiva 2003/87/KE, li ġie mfassal biex 
tiffaċilita t-tranżizzjoni ekoloġika. L-
objettiv speċifiku tal-Fond huwa li 
jappoġġa t-tranżizzjoni lejn in-newtralità 
klimatika għal unitajiet domestiċi 
vulnerabbli, mikrointrapriżi vulnerabbli u 
utenti tat-trasport vulnerabbli permezz ta' 
appoġġ temporanju dirett għall-introjtu u 
permezz ta' miżuri u investimenti maħsuba 
biex iżidu l-effiċjenza enerġetika tal-
binjiet, id-dekarbonizzazzjoni tat-tisħin u 
tat-tkessiħ tal-bini, inkluża l-integrazzjoni 
tal-enerġija minn sorsi rinnovabbli, u l-
għoti ta' aċċess imtejjeb għal mobbiltà u 
trasport b'emissjonijiet żero u baxxi, u 
b'hekk tiġi eliminata gradwalment id-
dipendenza fuq il-fjuwils fossili.

Emenda 18

Proposta għal regolament
Artikolu 1 – paragrafu 1 – punt 13

Test propost mill-Kummissjoni Emenda

(13) ''utenti tat-trasport vulnerabbli'' 
tfisser utenti tat-trasport, inkluż minn 
unitajiet domestiċi b'introjtu medju 
inferjuri, li huma affettwati b'mod 
sinifikanti mill-impatti fuq il-prezzijiet tal-
inklużjoni tat-trasport bit-triq fil-kamp ta' 
applikazzjoni tad-Direttiva 2003/87/KE u li 
ma għandhomx il-mezzi biex jixtru vetturi 
b'emissjonijiet żero u baxxi jew biex 
jaqilbu għal modi sostenibbli alternattivi ta' 
trasport, inkluż it-trasport pubbliku, b'mod 
partikolari f'żoni rurali u remoti.

(13) ''utenti tat-trasport vulnerabbli'' 
tfisser utenti tat-trasport, inkluż minn 
unitajiet domestiċi b'introjtu medju 
inferjuri, li huma affettwati b'mod 
sinifikanti mill-impatti fuq il-prezzijiet tal-
inklużjoni tat-trasport bit-triq fil-kamp ta' 
applikazzjoni tad-Direttiva 2003/87/KE u li 
ma għandhomx il-mezzi biex jixtru vetturi 
b'emissjonijiet żero u baxxi jew biex 
jaqilbu għal modi sostenibbli alternattivi ta' 
trasport, inkluż it-trasport pubbliku.

Emenda 19

Proposta għal regolament
Artikolu 3 – paragrafu 3a (ġdid)

Test propost mill-Kummissjoni Emenda

3a. Kull Stat Membru għandu 
jikkonsulta, skont il-qafas legali 
nazzjonali tiegħu, mal-awtoritajiet lokali 
u reġjonali, is-sħab soċjali, l-
organizzazzjonijiet tas-soċjetà ċivili, 
inklużi dawk li jirrappreżentaw liż-
żgħażagħ, u partijiet interessati rilevanti 
oħra dwar l-abbozz tal-pjan tiegħu qabel 
jippreżenta l-Pjan lill-Kummissjoni.

Emenda 20

Proposta għal regolament
Artikolu 1 – paragrafu 1 – punt j

Test propost mill-Kummissjoni Emenda

(j) għat-tħejjija u, fejn disponibbli, 
għall-implimentazzjoni tal-Pjan, sommarju 
tal-proċess ta' konsultazzjoni, imwettaq 
f'konformità mal-Artikolu 10 tar-
Regolament (UE) 2018/1999 u mal-qafas 
legali nazzjonali, ta' awtoritajiet lokali u 

(j) għat-tħejjija u, fejn disponibbli, 
għall-implimentazzjoni tal-Pjan, sommarju 
tal-proċess ta' konsultazzjoni previst fl-
Artikolu 3(3a), imwettaq f'konformità mal-
Artikolu 10 tar-Regolament 
(UE) 2018/1999 u mal-qafas legali 

reġjonali, sħab soċjali, organizzazzjonijiet 
tas-soċjetà ċivili, organizzazzjonijiet taż-
żgħażagħ u partijiet ikkonċernati rilevanti 
oħrajn, u kif il-kontribut tal-partijiet 
ikkonċernati huwa rifless fil-Pjan;

nazzjonali, ta' awtoritajiet lokali u 
reġjonali, sħab soċjali, organizzazzjonijiet 
tas-soċjetà ċivili, organizzazzjonijiet taż-
żgħażagħ u partijiet ikkonċernati rilevanti 
oħrajn, u kif il-kontribut tal-partijiet 
ikkonċernati huwa rifless fil-Pjan;

Emenda 21

Proposta għal regolament
Artikolu 8 – paragrafu 1

Test propost mill-Kummissjoni Emenda

L-Istati Membri jistgħu jinkludu fil-
kostijiet totali stmati l-appoġġ finanzjarju 
pprovdut lil entitajiet pubbliċi jew privati 
għajr unitajiet domestiċi vulnerabbli, 
mikrointrapriżi vulnerabbli u utenti tat-
trasport vulnerabbli, jekk dawk l-entitajiet 
iwettqu miżuri u investimenti li fl-aħħar 
mill-aħħar ikunu ta' benefiċċju għal 
unitajiet domestiċi vulnerabbli, 
mikrointrapriżi vulnerabbli u utenti tat-
trasport vulnerabbli.

L-Istati Membri jistgħu jinkludu fil-
kostijiet totali stmati l-appoġġ finanzjarju 
pprovdut lil entitajiet pubbliċi jew privati 
għajr unitajiet domestiċi vulnerabbli, 
mikrointrapriżi vulnerabbli u utenti tat-
trasport vulnerabbli, jekk dawk l-entitajiet 
iwettqu miżuri u investimenti li fl-aħħar 
mill-aħħar ikunu ta' benefiċċju għal 
unitajiet domestiċi vulnerabbli, 
mikrointrapriżi vulnerabbli u utenti tat-
trasport vulnerabbli. Tali entitajiet 
għandhom jikkonformaw mar-rekwiżiti 
dwar il-viżibbiltà stabbiliti fl-
Artikolu 22(2).

Emenda 22

Proposta għal regolament
Artikolu 9 – paragrafu 1a (ġdid)

Test propost mill-Kummissjoni Emenda

1a. L-allokazzjonijiet addizzjonali 
għandhom ikunu disponibbli, soġġetti 
għall-aġġustament tekniku speċifiku 
bbażat fuq il-fluttwazzjoni fil-prezz tal-
karbonju previst fl-Artikolu 4b ta' ... [ir-
Regolament tal-Kunsill (UE, 
Euratom) 2020/20931a kif emendat], 
sabiex jiġi żgurat li l-approprjazzjonijiet 
disponibbli għall-Fond fil-baġit tal-UE 
jkunu jistgħu jiżdiedu mal-prezz tal-



AD\1253979MT.docx 19/27 PE700.588v02-00

MT

karbonju.
__________________
1a Ir-Regolament tal-Kunsill (UE, 
Euratom) 2020/2093 tas-
17 ta' Diċembru 2020 li jistabbilixxi l-
qafas finanzjarju pluriennali għas-snin 
mill-2021 sal-2027 (ĠU L 433I, 
22.12.2020, p. 11).

Emenda 23

Proposta għal regolament
Artikolu 9 – paragrafu 2

Test propost mill-Kummissjoni Emenda

2. Il-pakkett finanzjarju għall-
implimentazzjoni tal-Fond għall-perjodu 
2028-2032 għandu jkun ta' 
EUR 48 500 000 000 fi prezzijiet attwali, 
soġġett għad-disponibbiltà tal-ammonti 
taħt il-limiti massimi annwali tal-qafas 
finanzjarju pluriennali applikabbli msemmi 
fl-Artikolu 312 tat-TFUE.

2. Il-pakkett finanzjarju għall-
implimentazzjoni tal-Fond għall-perjodu 
2028-2032 għandu jkun ta' 
EUR 48 500 000 000 fi prezzijiet attwali, 
soġġett għad-disponibbiltà tal-ammonti 
taħt il-limiti massimi annwali tal-qafas 
finanzjarju pluriennali applikabbli msemmi 
fl-Artikolu 312 tat-TFUE. It-tiġdid tal-
aġġustament tekniku speċifiku bbażat fuq 
il-fluttwazzjoni fil-prezz tal-karbonju 
għandu jiġi kkunsidrat fil-kuntest tan-
negozjati tal-qafas finanzjarju pluriennali 
applikabbli.

Emenda 24

Proposta għal regolament
Artikolu 13 – paragrafu 1

Test propost mill-Kummissjoni Emenda

1. L-allokazzjoni finanzjarja massima 
għandha tiġi kkalkolata għal kull Stat 
Membru kif speċifikat fl-Anness I u fl-
Anness II.

1. Mingħajr preġudizzju għall-
Artikolu 9(1a), l-allokazzjoni finanzjarja 
massima għandha tiġi kkalkolata għal kull 
Stat Membru kif speċifikat fl-Anness I u fl-
Anness II.

Emenda 25

Proposta għal regolament
Artikolu 13 – paragrafu 2

Test propost mill-Kummissjoni Emenda

2. Kull Stat Membru jista' 
jissottometti talba sal-allokazzjoni 
finanzjarja massima tiegħu biex 
jimplimenta l-Pjan tiegħu.

2. Fl-2025, kull Stat Membru jista' 
jissottometti talba sal-allokazzjoni 
finanzjarja massima tiegħu biex 
jimplimenta l-Pjan tiegħu.

Emenda 26

Proposta għal regolament
Artikolu 13 – paragrafu 2a (ġdid)

Test propost mill-Kummissjoni Emenda

2a. Fis-snin 2026 u 2027, kull Stat 
Membru jista' jissottometti talba sal-
allokazzjoni finanzjarja massima tiegħu u 
sal-massimu tas-sehem tiegħu tal-
allokazzjoni addizzjonali magħmula 
disponibbli skont l-Artikolu 9(1a) kif 
speċifikat fl-Anness II u bbażata fuq il-
metodoloġija għall-kalkolu kif imsemmi 
fl-Anness I.

Emenda 27

Proposta għal regolament
Artikolu 15 – paragrafu 2 – punt b – punt iiia (ġdid)

Test propost mill-Kummissjoni Emenda

(iiia) jekk il-konsultazzjoni dwar l-
abbozz tal-Pjan twettqitx f'konformità 
mal-Artikolu 3(3a).

Emenda 28

Proposta għal regolament
Artikolu 17 – paragrafu 1

Test propost mill-Kummissjoni Emenda

1. Fejn Pjan Soċjali għall-Klima, 
inklużi l-objettivi intermedji u l-miri 
rilevanti, ma jkunx jista' jinkiseb aktar, 
kompletament jew parzjalment, mill-Istat 
Membru kkonċernat minħabba ċirkostanzi 
oġġettivi, b'mod partikolari minħabba l-
effetti diretti attwali tal-iskema għall-
iskambju ta' kwoti tal-emissjonijiet għall-
bini u għat-trasport bit-triq stabbilita skont 
il-Kapitolu IVa tad-Direttiva 2003/87/KE, 
l-Istat Membru kkonċernat jista' 
jissottometti lill-Kummissjoni emenda tal-
Pjan tiegħu biex jinkludi l-bidliet meħtieġa 
u debitament ġustifikati. L-Istati Membri 
jistgħu jitolbu appoġġ tekniku għat-tħejjija 
ta' tali talba.

1. Meta Pjan Soċjali għall-Klima, 
inklużi l-objettivi intermedji u l-miri 
rilevanti, ma jkunx jista' jinkiseb aktar, 
kompletament jew parzjalment, mill-Istat 
Membru kkonċernat minħabba ċirkostanzi 
oġġettivi, b'mod partikolari minħabba l-
effetti diretti attwali tal-iskema għall-
iskambju ta' kwoti tal-emissjonijiet għall-
bini u għat-trasport bit-triq stabbilita skont 
il-Kapitolu IVa tad-Direttiva 2003/87/KE, 
jew meta Stat Membru jiddeċiedi li 
jipproponi emenda tal-Pjan biex jikseb 
aħjar l-objettivi stabbiliti fl-Artikolu 1 ta' 
dan ir-Regolament, l-Istat Membru 
kkonċernat jista' jissottometti lill-
Kummissjoni emenda tal-Pjan tiegħu biex 
jinkludi l-bidliet meħtieġa u debitament 
ġustifikati. L-Istati Membri jistgħu jitolbu 
appoġġ tekniku għat-tħejjija ta' tali talba.

Emenda 29

Proposta għal regolament
Artikolu 17 – paragrafu 1a (ġdid)

Test propost mill-Kummissjoni Emenda

1a. Meta isiru disponibbli 
allokazzjonijiet addizzjonali skont l-
Artikolu 9(1a), l-Istat Membru 
kkonċernat jista' jissottometti lill-
Kummissjoni emenda mmirata tal-Pjan 
tiegħu biex:
(a) iżid l-għadd ta' benefiċjarji ta' 
miżura jew investiment stabbiliti fil-Pjan 
tiegħu, jew l-ispejjeż imġarrba minnhom;
(b) iżid miżuri jew investimenti 
f'konformità mal-Artikolu 6.

Emenda 30

Proposta għal regolament
Artikolu 17 – paragrafu 2 – subparagrafu 1a (ġdid)

Test propost mill-Kummissjoni Emenda

Minkejja l-ewwel subparagrafu, meta Stat 
Membru jissottometti emenda tal-Pjan 
tiegħu skont il-paragrafu 1a(a), il-
Kummissjoni ma għandhiex tivvaluta l-
kriterji msemmija fl-Artikolu 15(2)(a), (b) 
u (c)(ii).

Emenda 31

Proposta għal regolament
Artikolu 17 – paragrafu 3

Test propost mill-Kummissjoni Emenda

3. Meta l-Kummissjoni tagħti 
valutazzjoni pożittiva lill-Pjan emendat, 
hija għandha tadotta, f'konformità mal-
Artikolu 16(1), fi żmien tliet xhur mis-
sottomissjoni uffiċjali tal-Pjan emendat 
mill-Istat Membru, deċiżjoni li tistabbilixxi 
r-raġunijiet għall-valutazzjoni pożittiva 
tiegħu, permezz ta' att ta' 
implimentazzjoni.

3. Meta l-Kummissjoni tagħti 
valutazzjoni pożittiva lill-Pjan emendat, 
hija għandha tadotta, f'konformità mal-
Artikolu 16(1), fi żmien tliet xhur mis-
sottomissjoni uffiċjali tal-Pjan emendat 
mill-Istat Membru, deċiżjoni li tistabbilixxi 
r-raġunijiet għall-valutazzjoni pożittiva 
tagħha, permezz ta' att ta' 
implimentazzjoni. Meta pjan jiġi emendat 
kif stabbilit fil-paragrafu 1a, punt (a), dak 
il-perjodu għandu jitnaqqas għal sitt 
ġimgħat.

Emenda 32

Proposta għal regolament
Artikolu 17 – paragrafu 4

Test propost mill-Kummissjoni Emenda

4. Meta l-Kummissjoni tagħti 
valutazzjoni negattiva lill-Pjan emendat, 
hija għandha tirrifjuta t-talba fil-perjodu 
msemmi fil-paragrafu 3, wara li tkun tat 
lill-Istat Membru kkonċernat il-possibbiltà 
li jippreżenta l-osservazzjonijiet tiegħu fi 
żmien tliet xhur mill-komunikazzjoni tal-

4. Meta l-Kummissjoni tagħti 
valutazzjoni negattiva lill-Pjan emendat, 
hija għandha tirrifjuta t-talba fil-perjodi 
msemmija fil-paragrafu 3, wara li tkun tat 
lill-Istat Membru kkonċernat il-possibbiltà 
li jippreżenta l-osservazzjonijiet tiegħu fi 
żmien tliet xhur mill-komunikazzjoni tal-

valutazzjoni tal-Kummissjoni. valutazzjoni tal-Kummissjoni.

Emenda 33

Proposta għal regolament
Artikolu 18 – paragrafu 1

Test propost mill-Kummissjoni Emenda

1. Wara li l-Kummissjoni tkun adottat 
deċiżjoni kif imsemmi fl-Artikolu 16, hija 
għandha, fi żmien debitu, tikkonkludi 
ftehim mal-Istat Membru kkonċernat li 
jikkostitwixxi impenn legali individwali 
skont it-tifsira tar-Regolament (UE, 
Euratom) Nru 2018/1046 li jkopri l-
perjodu 2025-2027. Dak il-ftehim jista' jiġi 
konkluż mhux aktar kmieni minn sena 
qabel is-sena tal-bidu tal-irkantijiet skont 
il-Kapitolu IVa tad-Direttiva 2003/87/KE.

1. Wara li l-Kummissjoni tkun adottat 
deċiżjoni kif imsemmi fl-Artikolu 16, hija 
għandha, fi żmien debitu, tikkonkludi 
ftehim mal-Istat Membru kkonċernat li 
jikkostitwixxi impenn legali individwali 
skont it-tifsira tar-Regolament (UE, 
Euratom) 2018/1046 li jkopri l-perjodu sal-
2027. Dak il-ftehim jista' jiġi konkluż 
mhux aktar kmieni minn sena qabel is-sena 
tal-bidu tal-irkantijiet skont il-Kapitolu IVa 
tad-Direttiva 2003/87/KE.

Emenda 34

Proposta għal regolament
Artikolu 19 – paragrafu 4 – subparagrafu 1

Test propost mill-Kummissjoni Emenda

Meta, b'riżultat tal-valutazzjoni msemmija 
fil-paragrafu 3, il-Kummissjoni 
tistabbilixxi li l-objettivi intermedji u l-miri 
stabbiliti fid-deċiżjoni tal-Kummissjoni 
msemmija fl-Artikolu 16 ma jkunux 
intlaħqu b'mod sodisfaċenti, il-ħlas tal-
allokazzjoni finanzjarja kollha jew ta' parti 
minnha għandu jiġi sospiż. L-Istat Membru 
kkonċernat jista' jippreżenta l-
osservazzjonijiet tiegħu fi żmien xahar 
mill-komunikazzjoni tal-valutazzjoni tal-
Kummissjoni.

Meta, b'riżultat tal-valutazzjoni msemmija 
fil-paragrafu 3, il-Kummissjoni 
tistabbilixxi li l-objettivi intermedji u l-miri 
stabbiliti fid-deċiżjoni tal-Kummissjoni 
msemmija fl-Artikolu 16 ma jkunux 
intlaħqu b'mod sodisfaċenti, il-ħlas tal-
allokazzjoni finanzjarja kollha jew ta' parti 
minnha għandu jiġi sospiż. L-ammont 
sospiż għandu jkun allinjat mal-kostijiet 
tal-miżuri li fir-rigward tagħhom l-
objettivi u l-miri stabbiliti ma jkunux 
intlaħqu b'mod sodisfaċenti. L-Istat 
Membru kkonċernat jista' jippreżenta l-
osservazzjonijiet tiegħu fi żmien xahar 
mill-komunikazzjoni tal-valutazzjoni tal-
Kummissjoni.

Emenda 35

Proposta għal regolament
Artikolu 20 – paragrafu 1

Test propost mill-Kummissjoni Emenda

1. Meta jiġu biex jimplimentaw il-
Fond, l-Istati Membri, bħala benefiċjarji 
tal-fondi taħt il-Fond, għandhom jieħdu l-
miżuri xierqa kollha biex jipproteġu l-
interessi finanzjarji tal-Unjoni u biex 
jiżguraw li l-użu tal-fondi b'rabta mal-
miżuri u l-investimenti appoġġati mill-
Fond ikun konformi mad-dritt tal-Unjoni u 
mal-liġi nazzjonali applikabbli, b'mod 
partikolari fir-rigward tal-prevenzjoni, l-
identifikazzjoni u l-korrezzjoni ta' frodi, 
korruzzjoni u kunflitti ta' interess. Għal dan 
l-għan, l-Istati Membri għandhom 
jipprovdu sistema effettiva u effiċjenti ta' 
kontroll intern kif spjegata f'aktar dettall fl-
Anness III u l-irkupru tal-ammonti mħallsa 
b'mod żbaljat jew użati b'mod skorrett. L-
Istati Membri jistgħu jiddependu fuq is-
sistemi ta' ġestjoni tal-baġit nazzjonali 
regolari tagħhom.

1. Meta jiġu biex jimplimentaw il-
Fond, l-Istati Membri, bħala benefiċjarji 
tal-fondi taħt il-Fond, għandhom 
jirrispettaw il-valuri fundamentali 
minquxa fl-Artikolu 2 tat-Trattat dwar l-
Unjoni Ewropea, inkluż l-istat tad-dritt. 
Għandhom jieħdu l-miżuri xierqa kollha 
biex jipproteġu l-interessi finanzjarji tal-
Unjoni u biex jiżguraw li l-użu tal-fondi 
b'rabta mal-miżuri u l-investimenti 
appoġġati mill-Fond ikun konformi mad-
dritt tal-Unjoni u mal-liġi nazzjonali 
applikabbli, b'mod partikolari fir-rigward 
tal-prevenzjoni, l-identifikazzjoni u l-
korrezzjoni ta' frodi, korruzzjoni u kunflitti 
ta' interess. Għal dan l-għan, l-Istati 
Membri għandhom jipprovdu sistema 
effettiva u effiċjenti ta' kontroll intern kif 
spjegat f'aktar dettall fl-Anness III u l-
irkupru tal-ammonti mħallsa b'mod żbaljat 
jew użati b'mod skorrett. L-Istati Membri 
jistgħu jiddependu fuq is-sistemi ta' 
ġestjoni tal-baġit nazzjonali regolari 
tagħhom.

Emenda 36

Proposta għal regolament
Artikolu 24 – paragrafu -1 (ġdid)

Test propost mill-Kummissjoni Emenda

-1. Sal-1 ta' Lulju 2026, il-
Kummissjoni għandha tipprovdi lill-
Parlament Ewropew, lill-Kunsill, lill-
Kumitat Ekonomiku u Soċjali Ewropew u 
lill-Kumitat tar-Reġjuni rapport ta' 
evalwazzjoni bikrija dwar l-
implimentazzjoni u l-funzjonament tal-
Fond. F'dik l-evalwazzjoni bikrija, il-
Kummissjoni għandha tikkunsidra t-



AD\1253979MT.docx 25/27 PE700.588v02-00

MT

tiġdid tal-aġġustament tekniku speċifiku 
bbażat fuq il-fluttwazzjoni fil-prezz tal-
karbonju indikat fl-Artikolu 9 fil-kuntest 
tan-negozjati għall-qafas finanzjarju 
pluriennali li jmiss.

Emenda 37

Proposta għal regolament
Anness II – paragrafu 1a (ġdid)

Test propost mill-Kummissjoni Emenda

Allokazzjonijiet addizzjonali b'rabta mal-
Artikolu 9(1a) għandhom jiġu allokati lill-
Istati Membri fuq il-bażi tas-sehem li ġej.

